
Sazetak: Klasifikacija i odredivanje djela koja bi se mogla svrstati u
postjugoslavensku knjizevnost podrazumijevala bi detaljnu sistematiza-
ciju Siroke, tematski obimne i izuzetno zanimljive knjizevne grade svih
naroda koji su nekada pripadali jugoslavenskom knjizevnom i kultur-
nom podrucju. lako knjizevnost prevazilazi granice i omogucava pove-
zivanje sa razlic¢itim vremenskim i kulturnim dimenzijama, nase, post-
Jjugoslavenske knjizevnosti bliske su i u djelima univerzalne vrijednosti
nadilaze sve stvarne i izmisljene barijere. Urusavanje jugoslavenskog
drustva i sistema na kojima ono pociva u romanu ,, Mraz i pepeo *“ Jasne
Samié¢ prikazano je iz razlicitih perspektiva, cime se otvaraju visestru-
ke mogucnosti tumacenja i analize. RuSenje jednog sistema vrijednosti
i uspostavljanje drugog nikad ne obuhvata samo pojedince, nego se
uvijek, neminovno, odrazava na sve ucesnike unutar drustva. Posebno
osjetljivu poziciju u takvom vremenu zauzimaju Zene, subjekti koji se
unutar patrijarhalnih sistema skoro uvijek oznacavaju kao marginal-
ni, slabiji i podlozni potcinjavanju. Razlicite strategije potcinjavanja
i ovladavanja drugim realizuju se po sistemu dihotomijskog usposta-
vijanja hjerarhija koje podrazumijevaju osvajanje ne samo tijela Zene,
nego i potcinavanje duha i stvaranja osjecaja krivnje. U vremenu obi-
ljezenom nasiljem i razlicitim psiholoSkim i tjelesnim traumama roman
Jasne Sami¢ ostao je neistrazen iako su pitanja koja otvara jos uvijek
svjeza i aktualna.

Kljucne rije€i: postjugoslavenska knjizevnost, Zensko pismo, tijelo,
nasilje

,»Zasto je povijest tako vazna? Zato jer se mijesa s privatnim
zivotom, s nasim biografijama... rodena sam u jednoj zemlji, Zi-
vim u drugoj, a mozda ¢u umrijeti na istom tlu, ali u trecoj.”!
navodi Dubravka UgreSi¢ u zbroniku eseja ,,Kultura lazi®,

1 Ugresi¢, D. (2008) Kultura lazi, Beograd: Fabrika knjiga, edicija Rec.

razotkrivajuéi sudbinu balkanskih naroda. I dok je Ugresic¢kina
knjiga odjeknula u §iroj javnosti i izazvala vise polemika, ¢ini
se da brojni romani spisateljica nastali u ,,postjugoslavenskom
periodu, a koji se bave jugoslavenskim mentalitetom i kultu-
rom zivljenja bivaju nepravedno osudeni na boravak na margi-
ni, dok se dominantne pozicije, kako u drustvu i kulturi ,,post-
jugoslavenskih® drzava, tako i u knjizevnosti ¢uvaju za pisce
koji obi¢no progovaraju u ime naroda i oCuvanja nacionalnih
vrijednosti. Stavljanje termina ,,postjugoslavenska knjizevnost
pod navodnike ukazuje na visestruke mogucnosti tumacenja pe-
rioda koji istovremeno obuhvata knjizevnike/ice koji/e stvaraju
u vrijeme Jugoslavije, ali i one ¢ija se djela tematski odnose na
jugoslavensko vrijeme, bez obzira na period u kome zive i stva-
raju, $to podrazumijeva obuhvatanje najsireg kruga knjizevnih
stvaralaca koji se ,.identificiraju sa kulturom i/ili vrednostima
koje nam vie ne pripadaju.? Drugi pristup ,,postjugoslavenskoj
knjizevnosti“ podrazumijevao bi povlacenje granica izmedu
knjizevne grade nastale u jugoslavenskom periodu i grade nasta-
le nakon formiranja novih-starih nacionalnih drzava. Zvani¢no,
Jugoslavije viSe nema pa se stoga postavlja pitanje ima li smisla
pisati o ,,postjugoslavenskoj knjizevnosti“ u vrijeme kad se taj
termin vrlo rijetko koristi 1 uporno potiskuje od strane domini-
raju¢ih dogmi koje upotrebom razli¢itih modela obnavljanja i
»izmisljanja tradicije*? kreiraju oslonce za stvaranje nacionalnih
knjizevnosti.

Iako bosanskohercegovacka knjizevnost, po zvani¢noj definiciji
Antuna Barca* ne pripada jugoslavenskoj knjizevnosti, knjizev-
na djela nastala na prostorima Bosne 1 Hercegovine u jugosla-
venskom periodu, kao 1 njihovi autori, spadaju u najznacajnije
knjizevnike koje je Jugoslavija imala. Nakon raspada Jugoslavi-
je i formiranja novih drzava, medu koje spada i Bosna i Herce-
govina, dolazi do potrebe za ponovnim uspostavljanjem normi i
klasifikacija unutar kojih ¢e se tumaciti i smjestati pojedina knji-
zevna djela i njihovi autori. Zanimljivo je da na bosanskoherce-
govackom kulturnom podruéju u poslijeratnom periodu nastaju
neka od najznacajnijih djela savremene knjizevnosti pisana od
strane spisateljica Alme Lazarevske, Jasmine Musabegovié, Fe-
ride Durakovi¢, Jasne Samié... koje se hrabro hvataju u kostac

2 Rakocevi¢, R. (2011) Post-jugoslavenska knjizevnost? Ogledala i fantomi,
Sarajevske sveske br. 35-36. Sarajevo: Media centar, str. 204.

3 Hobsbom, E. Uvod: Kako se izmisljaju tradicije, u: Izmisljanje tradicije,
priredio Hobsbom, E. i Rejndzer, T. (2011), Beograd: Biblioteka XX vek,
Cigoja §tampa, str. 18.

4 lzraz: ‘jugoslavenska knjizevnost’ zajednicki je naziv za literature Srba,
Hrvata, Slovenaca i Makedonaca, okupljenih u Socijalisticko Federativ-
noj Republici Jugoslaviji; Barac, A. (1963) Jugoslavenska knjizevnost, 111
izdanje, Zagreb: Matica hrvatska, str. 5.

sa novonastalom situacijom i pisanjem malih prica, fragmena-
ta od kojih je sacinjen Zivot, grade svijet koji ima kontinuitet i
priznaje svoje postojanje u razli¢itim vremenskim i politickim
okvirima. Njihove price nisu melanholi¢ne i rijetko se zasnivaju
na herojstvima pojedinaca koji bi mogli biti nosioci nacije i no-
vog poretka, nego su uvijek licne, ispunjene detaljima i refleksi-
jama kojima se i u vrijeme beznada trazi dublji smisao, a istovre-
meno se razotkrivaju i propituju druStveni normativi i pravila po
kojima jugoslavenska/postjugoslavenska drustva funkcionisu.

Roman Mraz i pepeo® (1997) Jasne Samié objavljen je u vrijeme
dok su novonastale drzave bile u povojima i kad su mnoga osje-
tljiva pitanja koja propituje ovaj roman predstavljala ne samo
razotkrivanje uruSavanja partijskog sistema u vrijeme sunovrata
Jugoslavije nego i propitivanje novih poredaka uredenih na sli-
¢an nacin kao $to je u romanu prikazano drustvo knjiZzevnika
,»2dje su se dva i po sata nacionalno prestrojavali, dok nisu iza-
brali Predsjednis$tvo po kljucu.*“¢ Stoga ne ¢udi $to je jedna od
prvih kritika roman Jasne Sami¢ okarakterisala kao Htrivijalan®’
aludirajuéi pri tom i na rodnu obojenost.® Navedena kategoriza-
cija ne umanjuje vrijednost Samickinog djela, zato §to i povrino
¢itanje ovog romana otkriva izvrsnog eruditu i intelektualku ko-
ja precizno i jasno propituje i polemizira o razli¢itim pojavama
karakteristi¢énim za jugoslavensko drustvo u njegovim najosje-
jednosti epski kodiranog*® bosanskohercegovackog knjiZzevno-
kritickog diskursa.

Knjizevni kriti¢ar Enver Kazaz u studiji Bosanskohercegovacki
roman XX vijeka ukazuje na vaznost zenskog pisma Jasne Sa-
mic¢, Alme Lazarevske i Feride Durakovié¢ navodeci da je njihov
znacaj vedi ,,pogotovu stoga §to na tragu subkulturnog pokreta
seksualne revolucije u dominantno musku patrijarhalnu kulturu
uvode identitet drugog, zenskog rakursa koji relativizira patrijar-
halni apriorizam tabua — da bi ga na koncu potpuno odbacio.*!°

5 Samic, J. (1997) Mraz i pepeo, Sarajevo: Bosanska knjiga.
6 Isto, str. 174.

7 Kujovi¢, A. Tri dnevnika ljubavi, u: Bosnjacka knjizevnost u knjizevnoj
kritici, knj IV, Novija knjizevnost — proza, priredio Durakovi¢, E. (1998),
Sarajevo: Alef, str. 852.

8 Desetak godina kasnije rodna obojenost i odlike Zzenskog pisma inspirisat
¢e profesorice Almu Deni¢-Grabi¢ (Bosanskohercegovacki roman na kraju
XX stoljeca, 2010.) 1 Azru Verlasevi¢ (U branjevini teksta, 2011.) da kriticki
pristupe romanu “Mraz i pepeo” i ukazu na njegovu vrijednost

9 Deni¢-Grabi¢, A. (2010) Bosanskohercegovacki roman na kraju XX stolje-
¢a: konstrukcije narativnih identiteta: kraj stoljeca i bosanskohercegovacki
roman, Br¢ko: BZK-Preporod, str. 136.

10 Kazaz, E. (2004) Bosnjacki roman XX vijeka, Zagreb — Sarajevo: Zoro,
str. 108-109.

Prikazujuéi turbulentna previranja krajem 80-tih godina, rusenje
jednih vrijednosti i uspostavu drugih, prikazuje se i polozaj ze-
ne, intelektualke koja dijelom zbog rodnih stereotipa patrijar-
halnog drustva, a djelimi¢no zbog vlastitog prkosa i Zelje da se
izade iz zadatih okvira koji su korozirali i napukli, biva oznace-
na kao drugo. Visestruka drugost ne zasniva se samo na rodnoj
razli¢itosti nego i na nizu zivotnih iskustava koja je odvajaju od
partijskog sistema vrednovanja u kome su nacionalisticke ide-
je sve izrazenije. Preplitanje tri dnevnika, oCevog, koji donosi
melanholi¢na sjecanja na vrijeme Drugog svjetskog rata i us-
postavu jugoslavenskog druStvenog poretka suprostavljeno je
dnevniku Visnje, pripovjedacice ¢iji zapisi dominiraju u romanu
i narativnom formom Zenskog pisma raskrinkavaju musku kon-
strukciju drustva i porodice, organizovane po ,,pozeljnim“obra-
scima, a istovremeno licemjerne, hladne i dvoli¢ne u jednakoj
mjeri kao 1 drustvo koje se urusava. Trec¢i dnevnik sadrzi zapise
Visnjinog rodaka, onog koji pronalazi oba dnevnika, i u trecem
iznosi svoja zapazanja o ¢lanovima porodice, Jugoslavenima i
njihovim navikama (dnevnik je voden 1990). Tre¢i dnevnik po-
vezuje prva dva formirajué¢i mozaik u kome se nazire slika jugo-
slavenskog drustva u njenom horizontalnom i vertikalnom pre-
sjeku, prikazana iz unutrasnje perspektive oca i kéerke Visnje i
spoljasnje perspektive dalekog rodaka koji nakon maj¢ine smrti
posjecéuje tetku u Jugoslaviji i rodaku prema kojoj osjecéa ljubav.

Dihotomijsko suprostavljanje sadinjeno od binarnih opozicija
kao $to su: duh i tijelo, razum 1 strast, psihologija i biologija,
neminovno podrazumijeva uspostavu hijerarhije 1 rangiranje
suprostavljenih termina tako da je uvijek jedan u pot¢injenom,
inferiornom poloZaju i postoji kao suprotnost u odnosu na dru-
goga. Kako navodi Elizabeth Grosz, “Odnos duh/telo Cesto je u
korelaciji sa razlikama izmedu razuma i strasti, Cula i osjetljivo-
sti, spoljasnjosti i unutrasnjosti, sopstva i drugog, dubine i povr-
Sine...“!" pri ¢emu se pojmovi koji oznacavaju povezanost sa ti-
jelom Cesto oznacavaju ,,naturalistickim®, kao gruba datost koja
zahtijeva prevazilazenje, odnosno, povezanost sa animalizmom
i prirodom koja podrazumijeva transcendenciju. U patrijarhal-
nim drustvima, kao $to je prikazano u romanu Mraz i pepeo zen-
ska reproduktivna mo¢ i seksulanost postaju klju¢ne odrednice
u identifikaciji koje odreduju Zenu pa se prema tome i njihova
uloga svodi na biologiju.

Binarne opozicije na kojima je zasnovan oCev svijet, prikaza-
ne su u zapisima iz mladosti u kojima narator osjeéa potrebu
za zenskim tijelom i seksualnim ¢inom aludiraju¢i na binarnu

11 Grosz, E. (2005) Preoblikovanje tela, u: U Promenjiva tela: ka telesnom
feminizmu, Beograd: Centar za zenske studije i istrazivanje roda, str. 22.

opoziciju tijelo-duh, pri ¢emu se duhovno, za koje se vezuje ra-
zum, realnost, dubina i sopstvo povezuje isklju¢ivo s muskim
subjektom koji Zensko tijelo doZivljava kao sredstvo za oslo-
badanje strasti. Svjestan potrebe za seksualnim zadovoljstvom
pripovjedac ,,mudro® i ,,pametno‘ razmislja o tome kako ne zeli
spavati sa djevojkom koja mu se nudi iz ljubavi, zato jer je nema
namjeru oZeniti, to bi bila ,,nesmotrenost.*!? Zbog toga odlucuje
zadovoljiti potrebe sa javnom zenom ,,To zadovoljenje predsta-
vlja za mene samu suprotnost uzitku, ¢ak i gadenje.“!? opisujuci
pri tom stanje duha i odnos prema Zenskom tijelu koje postaje
simboli¢ko mjesto uzitka, dostupno i na raspolaganju muskarcu
onda kad pozeli da ga uzme. Prema tome i muska zelja postaje
reprezent moéi i superiornosti koju je neophodno zadovoljiti da
bi duh sa kojim se narator identificira ocuvao harmoniju. ,, Te-
lo je, dakle, ono §to nije duh, ono je razli¢ito i drugo u odno-
su na privilegovani termin. To je ono §to duh mora da istisne
da bi sauvao svoj ‘integritet’ ' PolemiSu¢i o Zenskom tijelu
uspostavljaju se opozicijski parovi u kojima se ono dozivljava
istovremeno kao ,,sveto i uprljano, ¢istiliste i pakao, privla¢no
i repulsivno...“" ¢ime se Zena identificira sa ulogom majke, na
$to aludira i Kristeva upucujuci na Frojdovu percepciju majéine
uloge u odrastanju i sazrijevanju. Odvajanje od majke u procesu
konstituiranja individue uvijek se odvija u odnosu na maskuli-
nu/patrijarhalnu figuru. Odlikovan razumom i suzdrSano$éu u
odnosu na tijelo i strast narator predstavlja uzor u izgradnji pa-
ta¢no utvrdenim pravilima. PoStivanje pravila i uspostava mus-
kog/maskularnog reda karakteristicnog za mizogena drustva u
romanu isplivava na viSe mjesta, uvijek kad se Visnja ili njena
tetka prisjete oca kojeg dozivljavaju kao autoritativnog i hlad-
nog, ¢ovjeka zbog kojeg obje proganja osjecaj krivice i Zaljenja
$to nisu uéinile vise. ,,Moja nesreéa, kaze mama, jos$ je veca od
njegove patnje. Bio je tako blag bolesnik. Tih. Kao onaj junak
Dostojevskog, starac Zosima, klecala bih pred njim da mi opro-
sti. Da mi oprosti $to toliko pati.“!® Time se ne veli¢a samo muka
bolesnika nego i muskarac kao subjekt koji postaje skoro pa bo-
zansko bice pred kojim se kle€i, jer majka se u romanu prikazuje
kao nesputana, neoptereéena redom i pravilima, toliko svoja i
zenstvena da u vrijeme kad otac/suprug oboli izbriSe sva pravila,

12 Samié, J. nav. djelo, str. 34.
13 Isto.
14 Grosz, E. nav. djelo, str. 22.

15 Becirbasi¢, B. (2011) Tijelo, Zenskost i mo¢. Upisivanje patrijahalnog diskur-
sa u tijelo, Zagreb — Sarajevo: Synopsis, str. 38.

16 Sami¢, J. nav. djelo, str. 176.

73



FATIMA BECAREVIC

pomjeri obroke i navike i poput djevocice nosi posudice i teglice
sa hranom od doma do njegove postelje.

Prikazivanje nasilja i silovanja otkriva traumu nasilja nad ti-
jelom sa kojom se suoCavaju zene u patrijarhalnim kulturama
u kojima se tijelo doZivljava kao biolosko i reproduktivno dok
se njegova kulturoloska funkcija zanemaruje i u potpunosti
potiskuje. Visnjino tijelo postaje oznacitelj i oznaka ne samo
roda, nego i drugih odrednica unutar neravnopravnog sistema
ekonomske, drustvene i polne moc¢i. Dramati¢nost i jezu prili-
kom ¢itanja Visnjinog dnevnika izaziva opis silovanja u kome
je nasilnik Francuz, izdavac koji treba da objavi Visnjinu knjigu
i uspostavi s njom poslovnu saradnju. Cin nasilja prikazan kao
pokusaj uspostave muske moci u odnosu na zensko tijelo koje je
ujedno nosilac i zenske psihe jer Visnja se bori sa nasilnikom i
pokazuje otpor:

,Neprestano sam ponavljala jedno isto ,,necu”, a on jedno isto
,,samo malo®. Nogama sam odgurivala njegove ruke koje su tra-
zile moje donje rublje, i ponavljala, na francuskom, da ,,zaista
necu, dok je on odgovarao, takoder na francuskom, da ,,mi nis$-
ta neée” i da ,,se ne bojim*, da “Ce biti njezan®, i ,,da ¢e mi biti
lijepo.“”

Grosz navodi da subjekt preko tijela izrazava svoju unutrasnjost
i,,preko tela prima, kodira i prevodi, ono $to ulazi iz spoljasnjeg
svijeta.“!® Ukoliko se osvrnemo na Vi$njin osjeéaj krivnje koji
je prati cijelog zivota, pa i nakon silovanja stvara se dojam da
¢in nasilja nije izvrSen samo nad Zenskim tijelom, nego i nad
zenom kao individuom koja se u patrijarhalnoj kulturi odgaja sa
osje¢ajem krivnje karakteristicnim za slabije, animalnije i one
koji nesvjesno proizvode simbole i ¢inove, jer svako djelovanje
moze biti protumaceno kao izazivanje. Bavljenje krivicom skre-
¢e paznju sa zloc¢ina i nasilja i tijelo postaje medijum, nosilac
informacija koje dolaze sa drugog mjesta, iz drustva u kome je
silovanje skoro pa kulturoloski ¢in osvajanja i ovladavanja dru-
gima. ,,Ne znam $ta sve zene podrazumijevaju pod silovanjem,
ali je ovo u svakom slucaju, bio atak na moju zelju. Osjecala
sam se praznom. Pomislila sam da postoji vise vrsta silovanja.“!

Ako su ,,Cin volje i pokretanje tela“? jedinstveni dogadaji ko-
ji se pojavljuju u razlicitim aspektima, onda je i Visnjin otpor
dvostruk, verbalan i izreciv na razli¢itim jezicima, a istovreme-
no i tjelesan, fizicki. ,,Atak na zelju je atak na pravo zene na

17 Isto, str. 87.

18 Grosz, E. nav. djelo, str. 30.
19 Samic¢, J. nav. djelo, str. 88.
20 Grosz, E. nav. djelo, str. 32.

zelju“?! koje u patrijarhalnom drustvu podrazumijeva prisustvo
muskarca i definira Zensku seksualnost u odnosu na njega. Osim
psihic¢ke traume i osjecaja ,,krivnje® spisateljica, zrtva, suocava
se sa spolnom bolescu koju otkriva nedugo nakon nasilnog ¢ina.
Time pokoravanje tjela i tjelesnog postaje i pokoravanje duha
koje zrtva dozivljava jednako tragi¢no kao i smrt: ,,Ubjedena
sam bila u tom Casu da su najgora bolest i smrt manje stra$ne
od tih odvratnih i skoro nevidljivih biéa, koja su se ve¢ osjecala
kao starosjedioci u simbolu mojih Zenskih ¢ari.“? Zensko tijelo
koje se dozivljava kao izvor uzitka i/ili sredstvo dobijanja moci
postaje mjesto na kome gnoj, mladezi i izrasline izlaze iz unu-
trasnjosti i ukazuju se kao straviéni podsjetnici na nasilje.

,»Gadenju koje se mijesalo s osje¢ajem tragedije, nije u tom Casu
niSta bilo ravno. Izvadila sam brija¢... Oklijevala sam koji ¢as, a
onda naglo zabrazdila brijacem po ,,Venerinom brijegu iz kojeg
je Siknula krv. Gulila sam kozu do iznemoglosti, ¢ini mi se, ne
vjerujuéi da ¢u ikad uspjeti da istrijebim gamad.“*

Napad panike i straha dovode do jezivog ¢ina samoozljediva-
nja i uklanjanja ,,gamadi brijacem kako bi se uklonili tragovi
osvajaca i potéinjavanja ostavljeni nakon nasilnog napada koji
ostavlja trag ne samo na identitet Zene nego i na njenu li¢nu hi-
storiju koja biva obiljeZena patnjom, sramom, strahom, bolom i
krivnjom zbog vlastite biologije. Ukoliko posmatramo Zensko
tijelo kao povrsinu u koju se ,,upisuju razli¢iti institucionalni i
socijalni diskursi“?* onda tijelo spisateljice postaje povrSina na
koju se za vrijeme boravka u Sarajevu upisuje prkos, aristokrat-
sko porijeklo, navike i nezadovoljstvo, a u egzilu biva obiljeze-
no bolom, sramom i kompleksom krivnje koji njen otpor u od-
nosu na dominantne norme jednog sistema pot¢injava nasiljem
1 osvajanjem za vrijeme boravka u Parizu. Time Pariz, kojeg
pripovjedacica voli jednako kao i Sarajevo, postaje slican Jugo-
goslaviji i da mizogenija nema granice. Pregrupisavanje unutar
cijele Evrope nagovjestava i dnevnik rodaka u kome stoji da ,,Na
televiziji najavljuju razjedinjenje Jugoslavije. (Ovdje pricaju da
¢e u Evropi uskoro postojati devet drzava: ujedinjena Evropa i
osam Jugoslavija).“?

U pri¢u o raspadu jedne ideologije vjesto je inkorporirano ,,Svje-
docenje HadZere Bijedi¢, badene u jamu Cavkarica, septembra

21 Deni¢-Grabi¢, A. nav. djelo, str. 141.
22 Samié, J. nav. djelo, str. 91.

23 Isto.

24 Becirbasi¢, B. nav. djelo, str. 61.

25 Samié, J. nav. djelo, str. 195.

1941.?% u kome se o€ituje sav besmisao vodenja ratova u koji-
ma se zenski subjekti i njihova tijela dozivljavaju kao ,,strojevi
za radanje* i ,,prostor reprezentacije politike mo¢i.“?” Osvajanje
teritorija u ratovima nije samo potcinjavanje neprijatelja i ovla-
davanje teritorijem nego i potvrdivanje dominacije nad tijelom
koje biva oznaceno kao dvostruko drugo podlozno osvajanju i
strate§koj manipulaciji. ,,Zene su inade bez nacionalnosti, i to je
poznato... One imaju samo nacionalnost svojih muzeva“*® navo-
di jedan od knjizevnika u drustvu pisaca prethodno konstatujuéi
da je krv jugoslavenskih naroda Srba, Muslimana i Hrvata, kao
i psiha uostalom razliita te da nemaju nista zajednicko. Rijeci
Hadzere Bijedi¢ koje odzvanjaju u glavi spisateljice ,,Jedna zmi-
ja moze svojim otrovom ubiti jednog ¢ovjeka, a Covjek svojim
idejama — na hiljade ljudi.“* suprostavljaju se velikim, ponovo
otkrivenim, pri¢ama historije i u glasu dugoga nagovjesStavaju
dogadaje koji ¢e se desiti.

Historijsko jeste nepobitno i nepromjenjivo, ali se tumacenja i
perspektive sa kojih im se prilazi mijenjaju, stoga ne postoji jed-
no, sluzbeno paméenje koje svjedoci o onome §to se dogadalo u
vrijeme zalaska Jugoslavije, ali ima viSe generacijskih, politi¢-
kih, ideoloskih, porodi¢nih i individualnih paméenja. S obzirom
na masovnost silovanja i nasilja u ratnom periodu individualne
tragedije postale su dijelom kolektivnih tragedija® §to je jedan
od razloga zasto je nasilje nad Zenskim tijelom prikazano u ro-
manu Mraz i pepeo presu¢eno. Nadilazenjem ocekivanja koja
podrazumijevaju prihvatanje zene kao saucesnika u procesima
osnivanja nacionalne drZave i jaCanja nacionalnog identiteta,
kao i odabir dobrovoljnog izgnanstva spisateljica navodi ,,Ostati
znaci pakao, oti¢i takoder**' ¢ime prihvata odgovornost za razli-
Citost kao i potrebu za nesvodenjem na istu ravan sa osvajac¢ima.
Kao $to navodi Jakovljevi¢ ,,Knjizevnost na prostoru Jugosla-
vije nije prezivjela jugoslavenski rat upravo zato $to je i sama
bila jedan od bitnih ¢inilaca u njegovoj pripremi.“> Da li ¢e
»postjugoslavenska knjizevnost™ osvjetliti dogadaje i/ili otvoriti
nova pitanja ostaje da se vidi, ali jedno je sigurno, potéinjeni,

26 Isto, str. 138.

27 Papié, Z. (2001) Evropa nakon 1989... politika tijela u Srbiji, Treca, broj 1-2,
Zagreb: Casopis centra za Zenske studije, str. 40.

28 Sami¢, J. nav. djelo, str. 131.
29 Isto, str. 140.

30 Baksi¢-Muftic¢, J. (2004) Zlocin silovanja u Bosni i Hercegovini — lokalna i
medunarodna dimenzija, [zazovi feminizma broj 26, Sarajevo: Forum Bosna,
str. 49.

31 Sami¢, J. nav. djelo, str. 14.

32 Jakovljevi¢, B. (2011) Koja, a ne, ¢ija knjizevnost?, Sarajevske sveske
br. 35-36, Sarajevo: Media centar, str. 213.

marginalizirani 1 slabiji i dalje samouvjereno ¢uvaju marginu
dok je centar rezervisan za osvajace i heroje.

FROST AND ASHES IN POST-YUGOSLAV TIMES

Abstract

Classification and determination of works that could be classified as
post-Yugoslav literature would imply detailed systematization of a
wide, thematically extensive and extremely interesting literary material
of all nations that once belonged to the Yugoslav literary and cultural
region. Although literature goes beyond physical boundaries and
allows a connection with various peaks and cultural dimensions, our
post-Yugoslav literature is close and beyond all the real and fictitious
barriers in the works of universal value. The collapse of the Yugoslav
society and the systems on which it rests in the novel Frost and Ash
by Jasna Samié is shown from different perspectives, which opens up
multiple possibilities for interpretation and analysis. The demolition of
one system of values and the establishment of another never involves
only individuals, but always, inevitably, reflects on all stakeholders in a
society. In such times, women hold a particularly sensitive position in
patriarchal systems, being almost always marked as marginal, weaker
and subject to subordination. Different strategies of subordination and
control are realized through the system of dichotomic establishment of
hierarchies which involves conquest of not only the body, but also the
subjugation of the spirit and imposing the feelings of guilt. In a time
marked by violence and various psychological and physical trauma,
Jasna Sami¢’s novel has remained unexplored, although the issues it
opened up remain fresh and current.

Key words: post-Yugoslav literature, female letter, body, violence

